
HEGALUZEA 

Buruhandiak eta 
erraldoiak kalez kale 

Artelan Kultur Elkartearen 
eskutik kale animazioa ugaria 

izango da 

Erraldoiak, buruhandiak, he­
rensugea eta hankapaluak izan­
go dira, Artelan Kultur Elkarte­
ak antolatuta. T"alde horrek 
hainbat urte daramatza kale 
animazioaren arloan lanean. 
Hala, Euskal Herri osoan ezagu­
nak dira Artelanek egindako 
erraldoiak, Herri Urrats, Nafa­
rroa Oinez, Araba Euskaraz eta 
beste hainbat tokitan izan ohi 
baitira. 

Artelan Kultur Elkartea orain 
dela 23 urte inguru sortu zen. 
Hasieran batez ere eskulanak 
lantzen zituzten. Esaterako, 
txotxongiloak, ehunak, zerami­
ka, egur taila, pintura eta abar 
egin zituzten. Artelanen bakoi­
tzak nahi duena landu izan du, 
eta gustukoa ikasi izan du. 

1983an Lekeition Ibilaldia 
egin zen. Artelaneko kide Bitxo­
re Lakak dioenez, «hasieran gu­
re artelanen erakusketa egitea 
eskatu ziguten. Guk karroza ba­
tzuk egitea pentsatu genuen, 
eta antzinako eskola faxistei bu­
ruzko 12 karroza egin genituen. 
Gainera, 10 erraldoi egitea pen­
tsatu genuen. Ez betikoak, bai­
zik eta ezberdinak». Hala, ikasle 
bakoitzak erraldoiaren buru bat 
egin eta erraldoiak egiteari ekin 
zioten. Lehenak eskaiolagaz 
egin zituzten eta pisu handia 
hartu zuten. Guztiak erabat ez­
berdinak ziren. 

Lakak gogoratu duenez, «le-

BITXORE LAKA 
Artelan Kultur Elkarteko kidea 

«Latxanbrek 
hildakoak ere 
animatzeko 
gaitasuna zuen» 

hen erraldoia ez zegoen natural 
eginda, eta erraldoiaren burua 
harantz eta honantz zebilen. Ar­
mazoia burdinazkoa zen». Ba­
karrik astebete falta zen Lekei­
tioko Ibilaldira joateko, eta 
erraldoien arropa guztiak-eta 
eginda zituzten, baina erral­
doien buruak gaizki zeuden. Be­
rriro erreminteriarajoan eta so­
porte batzuk jarri zizkieten. 

Hurrengo urratsa erraldoien 
pisua arintzea izan zen, gaztea­
goek ere eraman ahal izateko. 
Hala, aluminiozko egitura egin 
zizkieten erraldoiei. Diru ugari 
gastatu zuten, baina, zapalak zi­
renez, okertu egiten ziren. Be­
raz, ez zuten balio. Azkenik, os­
tera berriak egin zituzten, 20 
erraldoi: bakoitzak 10 mila pe­
zeta inguru balio zuen. 

Orduko hartan, aluminiozko 
hodiekin egin zituzten, eta as­
koz ere arinagoak ziren. Kon­
tuan izan behar da erraldoiak 
gora eta behera ibiltzen direla; 

beraz, esfortzu handia egin be­
har da, eta ezin daitezke lurrean 
zutik utzi. Herensugea ere garai 
hartakoa da. Venezia diskoteka­
ko eserleku guztiak aldatu zituz­
ten, eta bertan apar ugari sobe­
ratu zen. Handik aparra ekarri 
eta lortu zuten beste oihal bate­
kin herensugea egin zuten. 
Oihalak izugarrizko pisua zue­
nez, geroago oihal txinatarra 
erosi zuten, arin-arina. 

Jaietako ekitaldiak 

Herensugea eta buruhandiak 
gaur eguerdiko 12etan izango 
dira kalez kale jaiak alaitzeko, 
Artelan Kultur Elkartearen es­
kutik. Abuztuaren 15ean, Andra 
Mari Egunean Erraldoiak eta 
Buruhandiak izango dira arra­
tsaldeko 19:00etan. Azkenik, 
abuztuaren 17an, Arrantzale 
Egunean, Hankapaluak kalez 
kale izango dira eguerdiko 
12:30ean. 

Jaietako pertsonaia zen Josu 
Etxaburu Latxanbre ezin ahaztu 
dezakegu. Aurten haren izena 
daukan plaza bat inauguratu du­
te Astillerun. Sarreran Bitxore 
Lakak egindako plaka dago. 
1978an, Kresala Arte Eskolan 
zebilela, Kortxeleko mamuak 
haragi eta hezurrezjantzi eta bi­
zia eman zien, Andra Marijaie­
tako protagonistak izan zitezen. 
Leokadiri ahotsa emateaz ere 
bera arduratzen zen: barreak, 
irrintziak eta negarrak batera 
egitearen estiloa berak ezarri 
zion. Bitxore Lakak dioenez, 
«niretzat animatzaile handi bat 
izan da, hildakoak ere animatze­
ko gaitasuna zuena». 


